
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

সপ্তম কাণ্ড।

চূড়ান্ত চটক।






এদিকেতে শ্রীবেল্লিক পত্র লিখে স্ত্রীরে।

উত্তর না পায় কিন্তু দিনেকের তরে॥

যত পত্র আসে তার না মিলে উত্তর।

ব্যাকুল হইল বড় পরাণ-ভিতর॥

কি যে কাণ্ড-কারখানা নারেন বুঝিতে।

শীঘ্রগতি আসিলেন চলিয়ে বাড়ীতে॥

কিন্তু হায় কোথা তার পত্নী অভাগিনী।

শূন্য ঘর মাত্র পোড়ে দিবস রজনী॥

জিজ্ঞাসেন এরে ওরে কে কিন্তু বলিবে।

কে ছিল কোথাকে গেল কেবা তা জানিবে॥

অথবা যদ্যপি কেহ থাকিত এমন।

জানিত যে ঘুণাক্ষরে কিছু বিবরণ॥

সেও কি বলিত কভু নিরেটের ভয়ে।

কেবা না অন্তর-মাঝে উঠিত কাঁপিয়ে॥

অতি ভয়ানক লােক সে নিরেটরাম।

ছােট বড় সর্ব্বজন কাঁপে শুনিলাম॥

